
মদন কুমার ও মধুমালা
২৮১


কইলাইন্—আইজ রাত দিন যখন দুই ভাগ অইব[১] তখন রাজার ঘরে[২] একটী পুত্রুসন্তান অইব[৩]। আমি করম পুরুষ[৪] ঠাকুর। মানুষ জন্ম লইবামাত্রই তাহর সুখদুঃখু কপালে লেইখ্যা[৫] দেই। মালী কইল—অতদিন পরে রাজার ছাল্যা[৬] অইব—তুমি তার কপালে কি লেখ্যা আইছ[৭]।

 ঠাকুর কইলাইন—তর কাছে যে আমার পরিচয় দিছি, এই বেশী। কইছ যখন ঠাকুর তখন মনুষ্যের কাছে কপালের লেখা কওন যায় না। কইছ যখন ঠাকুর তখন১ বেবাক[৮] কথাই কও—মালী ঠাকুরের পাও ধরিল। ঠাকুর মালীরে সমজাইয়া[৯] কইল—তর কাছে এইকথা কইতাম পারি কিন্তু তুই যদি কেউর কাছে এইকথা কছ, তা অইলে[১০] তুই একটা গাছ অইয়া[১১] যাইবে।

 মালী পরতিজ্ঞা করিল—আচ্ছা ঠাকুর আমি কেউর কাছে কইতামনা[১২], বাও[১৩] বাতাসের কাছেও না। ঠাকুর তখন কইলেন,—বান্ন বছরের মধ্যে যদি রাজা ছাওয়ালের মুখ দেখে, তা অইলে রাজা একটা গাছ অইয়া যাইবে। এই কথার পরই রাজ্যে একটা ধুয়া বানের মতন হইয়া গেল। ঠাকুর আর নাই। কালিহাঞ্চা কাইট্যা[১৪] গেলে মালী দেখল যে আরও দুই চারি দণ্ড রাইত আছে। বাড়ীৎ[১৫] গিয়া মালী কেবল এই কথাই ভাবতে লাগ্ল কেউর কাছে কিছু কয়না, কেবল ভাবে। রাইত দিন দুই ভাগ হয় সময়[১৬] রাজার বাড়ীৎ পাঁচ ঝাড় যোগার[১৭] পড়ল। রাজ্যের লোকের আর বুঝনের বাকি রইল না যে রাজার ঘরে এক ছাওয়াল[১৮] জন্মিয়াছে।






	↑ ‘রাতদিন যখন দুইভাগ অইব’=যখন প্রভাত হইবে।

	↑ ঘর=ঘরে।

	↑ অইব=হইবে।

	↑ করম পুরুষ=কর্ম্মপুরুষ।

	↑ লেইখ্যা=লিখিয়া।

	↑ ছাল্যা=ছেলে।

	↑ আইছ=আসিয়াছ।

	↑ বেবাক=সমস্ত।

	↑ সমজাইয়া=বোঝাইয়া।

	↑ তা অইলে=তাহা হইলে।

	↑ অইয়া=হইয়া।

	↑ কইতাম না=কহিব না।

	↑ বাও=বায়ু=বায়।

	↑ কাইট্যা=কাটিয়া।

	↑ বাড়ীৎ=বাড়ীতে।

	↑ হয় সময়=হওয়ার সময়।

	↑ পাঁচঝার জোগার; ঝার=ঝঙ্কার ধ্বনি। জোগার=জোকার, জয়ধ্বনি, হুলুধ্বনি। পাঁচবার হুলুধ্বনি করা হইল। পুত্রসন্তান জন্মিলে পাঁচবার, কন্যা সন্তান জন্মিলে তিনবার, হুলুধ্বনি করিয়া তাহার জন্মবার্তা প্রকাশ্যে ঘোষিত হয়। বুঝনের=বুঝিতে।

	↑ ছাওয়াল=ছেলে।

		 এই পাতা শেষ সম্পাদিত হয়েছে ১৭:১৯টার সময়, ২২ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

